
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


স্পর্শমণি






( ভক্তমাল)





নদীতীরে বৃন্দাবনে   সনাতন একমনে
    জপিছেন নাম।

হেনকালে দীনবেশে   ব্রাহ্মণ চরণে এসে
    করিল প্রণাম।

শুধালেন সনাতন,   কোথা হ'তে আগমন,
    কি নাম ঠাকুর?

বিপ্র কহে, কিবা কব   পেয়েছি দর্শন তব
    ভ্রমি’ বহুদূর।

জীবন আমার নাম   মানকরে মাের ধাম,
    জিলা বর্দ্ধমানে,

এত বড় ভাগ্যহত   দীনহীন মাের মত
    নাই কোনােখানে।

জমিজমা আছে কিছু,   করে' আছি মাথা নীচু,
    অল্প স্বল্প পাই।

ক্রিয়াকর্ম্ম যজ্ঞ যাগে   বহু খ্যাতি ছিল আগে
    আজ কিছু নাই।

